«Тамчы – шоу» интеллектуаль  күңел ачу бәйгесе.
Сценарий авторы: Гайсина Суфия Искәндәр кызы,

                                                                                   Яшел Үзән шәһәре
16нчы гомуми урта белем бирү 

                                                                            мәктәбенең югары категорияле

                                                                татар теле һәм  әдәбияты укытучысы.

        Бәйгедә “Йолдызлар” һәи “Ялкынлылар” командалары катнаша. Капитаннар билгеләнә.Уен татар теле һәм әдәбиятыннан теоретик белемнәрне барлауга, татар халкының гореф-гадәтләренә, йолаларына, дини бәйрәмнәргә һәм халык авыз иҗатына багышлана.
Уенның барышы:

I. Кереш. Алып баручы тамашачыларны һәм жюри әгъзалары белән таныштыра. Уен 4 турда үткәрелә.
Командаларның сәламләве:

 1. “Йолдызлар” командасы:
Туган телем гасыр диңгезләрен
Кичеп килгән безгә ерактан.

Белемнәрне сынау зур дәрәҗә-

Әйтәсебез килә шул хакта.

Тел- хәзинә, әдәбият – дәрья

Иңләп-иңләп колач салырга.

“Йолдызлар” командасы тели

Бу бәйрәмнән файда алырга.

2. “Ялкынлылар” командасы:
Сәлам сезгә сәлам бездән, 

Сәлам сезгә “Ялкынлылар”дан.
Чын дуслар җыелган җирдә

 Бер уйнап алыйк, дуслар.

Сезгә бездән сәлам,

Без, дуслар, “Ялкынлылар”.

Гел елмаябыз, көләбез.

Ут төсле йөрәгебез.
Командалар эмблемалар алышалар. Жюрига истәлекле бүләкләр тапшыралар һәм командалар үзара истәлекле бүләкләр алышалар.

II. Алып баручы: -Уенның беренче туры татар теле һәм әдәбияты буенча теоретик сорауларга багышланачак. Кем җитезрәк җавап бирә - җиңү шул команда ягында булачак.
I тур. Татар теле һәм әдәбиятыннан сораулар .

1.Фонетика нәрсәне өйрәнә?

2.Сузыкларны һәм тартыкларны төркемләү принципларын атагыз.

3.Хәл фигыльнең формаларын атагыз.

4. Иярчен җөмләләрнең структур һәм мәгънә ягыннан төрләрен атагыз.

5.Ул – балаларга бик яхшы иптәш, сердәш, балалар телендә язучы, “Энекәш кирәк миңа” шигыренең авторы.  (Роберт Миңнуллин)

6. Драма әсәрләренә анализ ясау тәртибен сөйләгез.

7. “Ул – көләч йөзле, шат күңелле, тормыш сөючән язучы. “Сагыну” нәсеренең авторы. (Гадел Кутуй)

8. Әсәрнең сюжет элементларына нәрсәләр керә?

9. “Ачылып җиткән бу чәчәкнең янына ачылып килә торган бер чәчәк тә ясап бирсәм ничек булыр, - дидем мин Мәрфуга ападан “ . Әлеге өзек кайсы язучының нинди әсәреннән?    ( Фатих Әмирханның “Нәҗип” хикәясеннән.)

10. Г.Тукай туган авыл. 

             А)Кырлай

             Б)Кушлавыч

             В)Өчиле
11. “Акчарлаклар” повестеның авторы кем”   (Шәриф Камал.)
12. Ул-артист, драматург, режиссер, оста җырчы. Аны нахака гаепләп кулга алалар, бернинди нигезсез “халык дошманы” исемен тагалар.  (Кәрим Тинчурин)

( Жюри I турга йомгак ясый, балларны билгели.)
II тур. Габдулла Тукайның тормыш һәм иҗат юлына багышланган видеосюжеттан эпизодлар  күрсәтү. Командалар аерым-аерым экрандагы эпизодлар буенча бирелгән сорауларга тулы һәм дөрес җаваплар бирергә тиешләр.
( Жюри II турга йомгак ясый, балларны билгели.)
III тур. Өй эшләрен тикшерү.

 Мәүлед кичәсе турында сөйләргә .

Мәүлид – туу вакыты яисә туган көн димәктер. Ислам галәмендә бу көнгә Мәүлидин –Нәби, ягъни Пәйгамбәрнең туган көне диләр.Пәйгамбәребез Хәзрәти Мөхәммәд мөселман айлары буенча, Рабигуль әүвәл аеның 11нче кичен 12нче көненә бәйләнгән баш көнне төн уртасыннан соң Мәккә шәһәрендә туган. 63 ел яшәп, янә шул ук айның шул ук көнендә вафат булган. Мәүлид ул – бәйрәм итүне бөтен илнең мөселманнары таныган вакыйга. Пәйгамбәрнең туган көнен билгеләп үтү аның турында хәтерне яңартубулып тора һәм аз гына да Исламга каршы килми. Безгә барыбызга да бу көннәрдә шатланырга, һәм Аллаһыга рәхмәт белдерергә, бергә җыелышып, мохтаҗларны ашатырга һәм безне Аллаһыга якынайтучы башка гамәлләр кылырга кирәк. 
(Ике команда да җавапларын тулыландыралар.)

             ( Жюри II турга йомгак ясый, балларны билгели.)
IV тур. Капитаннар бәйгесе. Татар халык мәкальләренең башын алып баруча әйтә, ә ахырын капитаннар әйтеп бетерә.
“Йолдызлар” командасы капитанына :

1.Кеше хакын хакласаң, үз хакыңны хакларлар.

2.Мактанчык бүредән курыкмаган.
3.Мин-минлек – ифрат зур кимлек.
4.Тыйнаксызның эше дә җыйнаксыз.
5.Вөҗдансыз кеше үзәксез агач шикелле.
6.Казан карасы китә, намус карасы китми.
7.Намусыңны яшьтән үк сакла.
8.Бай бәхетле түгел, юмарт бәхетле.
9.Сабыр төбе – саф алтын, ашыгу төбе сап-салкын.
10.Түзгән тимерне дә өзгән.

“Ялкынлылар” командасы капитанына:   
1.Мактану хур итә, тыйнаклыкка ни җитә.
2.Мактанчык кешенең бар акылы мактануга китәр.
3.Тыйнакның кулы эшләр, мактанчыкның теле эшләр.
4.Вөҗдан хасталыгы тән хасталыгыннан куркынычрак.
5.Вөҗданы пакь – йөзе ак.
6.Намусы таза кеше ишек шакудан курыкмый.
7.Азның кадерен белмәгән күпнең кадерен белмәс.
8.Сабыр иткән морадына җиткән.
9.Сабырлы – солтан, сабырсыз – шайтан.
10.Казан карасы китә, намус карасы китми.
             ( Жюри IV турга йомгак ясый, балларны билгели.)
Уенның гомуми баллары кушыла , җиңүче команда билгеләнә.

Яңалыклар

16нчы мәктәптә «Тамчы-шоу» | булып узган. Анда «Йолдызлар» | һәм «Ялкынлылар» командалары ярышкан. Уен дүрт турда узган.
Бәйгедә татар теле һәм әдәбияты, халкыбызның гореф-гадәтләре һәм дини йолаларга кагылышлы сораулар әзерләнгән булган. ■ Катнашучылар да сер бирмәгән -I бөтен сорауларга тапкыр җавап I биреп барганнар.

